
Héraðssýning kynbótahrossa á Vesturlandi 2011

Héraðssýning kynbótahrossa á Vesturlandi verður haldin að Mið-Fossum, Borgarfirði dagana 6.-10. júní næstkomandi.

Tekið er við skráningum hjá BV dagana  26.-27. maí og 30.-31. maí í síma 
437-1215. Við skráningu þarf að koma fram:

· Númer, nafn og uppruni hrossanna.
· Nafn og kennitala knapa og sími. 
Við biðjum þá sem skrá að hafa þessar upplýsingar tiltækar þegar skráð er á sýninguna.
Sýningargjald á hvert hross er kr. 15.000 fyrir fulldæmd hross en kr. 10.500 fyrir hross sem aðeins er skráð í byggingardóm eða hæfileikadóm. Mikilvægt er að fram komi hvort hross er skráð í fullan dóm eða ekki.

Hafi greiðsla ekki borist fyrir hádegi 1. júní verður viðkomandi hross ekki skráð á sýninguna.

Við skráningu þurfa eftirfarandi atriði að vera í lagi:

· Öll hross sem koma til kynbótadóms skulu vera grunnskráð í WorldFeng og einstaklingsmerkt.

· Allir stóðhestar sem koma til dóms skulu vera DNA-greindir svo og foreldrar þeirra, s.s. þess er krafist að allir stóðhestar hafi sannað ætterni.

· Úr stóðhestum 5 vetra og eldri þarf að hafa verið tekið blóðsýni.
· Röntgenmyndir þurfa að hafa verið teknar af hæklum allra stóðhesta sem náð hafa fimm vetra aldri. Hestur hlýtur ekki dóm nema myndataka hafi farið fram og niðurstöður liggi fyrir í Worldfeng.

Reglur um kynbótasýningar má nálgast í heild sinni á vef BÍ, www.bondi.is undir hrossarækt. 
Nánari upplýsingar um kynbótasýningar gefur Lena Reiher í síma 437-1215 eða í gegnum netfangið lr@bondi.is.

Gæðastýringarnámskeið í júní
Fyrirhugað er að haldið verði námskeið í gæðastýringu í sauðfjárrækt á Hvanneyri í júní. Dagsetning hefur ekki verið ákveðin en að öllum líkindum mun það verða á tímabilinu 14.–16. júní. 
Þeir sem óska eftir að sækja fyrirhugað námskeið eru vinsamlegast beðnir að skrá þátttöku til Bændasamtaka Íslands fyrir 1. júní n.k. Unnt er að skrá þátttöku í síma 563-0300 eða á tölvupóstinn bella@bondi.is. 
Heyefnagreiningar 2011

Við viljum minna bændur á að taka heysýni í sumar til að átta sig á efnisinnihaldi fóðurs og gera áætlanir fyrir komandi vetur í samræmi við það. Mikilvægt er að sýnin séu vel tekin til að gefa góða mynd af því fóðri sem á að gefa á komandi innistöðutímabili. 
Ef tekin eru hirðingarsýni er best að taka á nokkrum stöðum á spildunni og blanda því svo saman í eitt sýni. Nægilegt er að sýnin séu um 0,3 til 0,5 kg. Ef ákveðið er að taka verkuð sýni (sem er sérstaklega nauðsynlegt í votverkuðu heyi) skal það gert 6-8 vikum eftir að rúllurnar hafa verið plastaðar eða fóðrinu er komið fyrir í stæðu. Þegar tekin eru sýni úr rúllum/stórböggum er oftast nauðsynlegt að gata 2-3 rúllur af sömu spildu eða svipuðum spildum og búa til eitt sýni úr því. Forsendan er auðvitað að rúllurnar/stórbaggarnir séu vel merktir! Búnaðarsamtök Vesturlands geta útvegað sýnatökubora fyrir þá sem á þurfa að halda.
Sýnin þurfa að vera vel merkt og mega ekki þorna. Koma skal sýnunum í frysti sem fyrst í vel lokuðum sterkum plastpokum þar til að þau fara á rannsóknarstofu LbhÍ á Hvanneyri. Gott er að afhenda sýnin við fyrsta tækifæri en ekki bíða til sumarloka. Betra er að senda sýnin í tvennu lagi til að dreifa álagstímanum. Verð og afgreiðslutími fyrir heyefnagreiningar mun koma fram í Bændablaði á næstunni. Í fyrsta skipti mun LbhÍ geta afgreitt fulla NorFor greiningu og er því ekki lengur þörf á að senda þau sýni úr landi. 
Fylgiseðlar með upplýsingum um sýnin þurfa að fylgja hverju sýni og má nálgast þá á heimasíðu BV www.buvest.is undir liðnum eyðublöð. Taka skal fram að niðurstöður heyefnagreininga munu birtast á jörð.is og því verða sýnin að vera merkt með sama spildunúmeri og er á túnakortunum. 
Þeir bændur sem óska eftir að fá NorFor fóðuráætlun í haust eru beðnir um að láta fylgja sýnunum sérstakan fylgiseðil vegna NorFor efnagreiningarinnar sem einnig má finna á heimasíðu BV. 
Frekari upplýsingar er hægt að fá hjá Lenu hjá Búnaðarsamtökum Vesturlands í síma 437-1215 eða með tölvupósti á netfangið lr@bondi.is.
Umhverfisátak í sveitum

Í byrjun maí var öllum sveitarstjórum á starfssvæði BV sendur tölvupóstur þar sem þeim gafst kostur á því að senda inn upplýsingar varðandi umhverfisátak í dreifbýli. Ástæðan fyrir þessu var að á aðalfundi BV 2011 var samþykkt eftirfarandi ályktun:

Aðalfundur BV haldinn að Breiðabliki í Eyja- og Miklaholtshrepp 30. mars 2011 hvetur bændur og landeigendur til að taka myndarlega þátt í umhverfisátaki sveitarfélaganna, þar sem það er í boði.

Einungis barst svar frá einu sveitarfélagi með upplýsingum um umhverfisátak í dreifbýli. Það er ekki þar með sagt að önnur sveitarfélög bjóði ekki upp á slíkt og eru íbúar í dreifbýli hvattir til að kanna hver hjá sínu sveitarfélagi hvað er í boði í þessum efnum. 
Sveitarfélagið Borgarbyggð býður íbúum í dreifbýli upp á eftirfarandi: 

Landeigendur og fyrirtæki í dreifbýli geta pantað timbur- og/eða járnagám, heim á hlað í tvo daga á tímabilinu 13.-30. maí (stendur yfir núna) og 19.–29. ágúst. Hver aðili getur aðeins fengið einn gám af hvorri tegund. Gámar verða ekki afgreiddir utan þessara tímabila. Innheimt verður vægt gjald, um 10.000 kr., fyrir hvern gám til að standa straum af hluta kostnaðar. Nágrannar eru hvattir til að sameinast um gám ef þeir telja sig ekki hver fyrir sig hafa nægjanlegt magn af timbri eða járni til að fylla einn gám. Ekki er ætlast til að aðrir sorpflokkar en járn og timbur fari í gámana.
Þeir sem óska eftir að fá til sín gám fyrir seinna tímabilið eða nánari upplýsingar eru vinsamlegast beðnir að hafa samband við Björgu Gunnarsdóttur, umhverfis- og landbúnaðarfulltrúa Borgarbyggðar í síma 433-7100 eða í gegnum netfangið bjorg@borgarbyggd.is viku fyrir viðkomandi tímabil. 
Jarðabætur

Á næstu dögum verður opnað fyrir rafræna umsókn á jarðabótum fyrir haustið 2011. Samkvæmt búnaðarlagasamningi, samningi um starfskilyrði sauðfjárræktar og samningi um starfskilyrði mjólkurframleiðslu eru veittir styrkir til korn-, tún- og grænfóðurræktar. 
Bændur sem stunda einhverskonar ræktun á korni, grænfóðri eða endurræktun túna eru hvattir til að kynna sér reglurnar um jarðabætur. 
Umsókn vegna jarðabóta er jafnframt beiðni um úttekt. Til að fá úttekt verður ræktun að vera meiri en 1,5 ha. og túnakort/málsettur uppdráttur þarf að vera til staðar. Í umsókn þarf umsækjandi að tiltaka nr. á spildum og stærðir. Ef afrit af túnakorti er ekki til á skrifstofu BV er það á ábyrgð umsækjanda að koma afriti til skila með umsókninni. 
Framlag á hektara fyrir hvert bú ræðst af umfangi ræktunar. Gert er ráð fyrir að það verði kr. 15.000 á hektara að 20 hektara ræktun og kr. 10.000 á hektara umfram 20 hektara að 40 hektara ræktun en skerðist á hvern hektara hlutfallslega ef fjármunir hrökkva ekki til. Ef afgangur verður deilist hann á alla ræktaða hektara. Aðeins er greitt út á heila hektara og venjulegar reglur um upphækkanir gilda. 
Nánari upplýsingar er að finna á heimsíðunni bondi.is undir liðnum jarðrækt/jarðræktarstyrkir. 

Túnakort bænda komin á Bændatorg

Þeir bændur sem hafa látið teikna fyrir sig túnakort inn á kortagrunni loftmynda ehf. frá árinu 2007 hafa fengið í sínar hendur litprentuð og plöstuð túnakort sem og vinnukort. Þar að auki eru túnakortin á jörð.is. Með tilkomu Bændatorgs er komið aðgengilegt vefsvæði þar sem gott er að vista gögn. 
Nú hafa þessi ríflega 110 túnakort sem teiknuð hafa verið hjá Búnaðarsamtökum Vesturlands verið vistuð inn á bændatorgi og eiga að vera aðgengileg þar inn á vefsvæði hvers og eins. Þar eru kortin aðgengileg á þægilegu formi til útprentunnar. Vinsamlegast hafið samband við Sigurð Jarlsson í síma 437-1215 eða í gegnum netfangið sj@bondi.is ef einhver misbrestur er þar á.

Góð þátttaka á námskeiðunum jörð.is í vetur

Haldin voru 9 námskeið í jörð.is síðastliðinn vetur á starfssvæði BV. Námskeiðin voru haldin á vegum LbhÍ, með aðkomu starfsmanna BV. Þátttakan á námskeiðin var góð en alls mættu 66 manns á námskeiðin frá 58 lögbýlum. 
Áætlað er að halda fleiri námskeið í haust. Þeir sem hafa áhuga á að sækja námskeið í jörð.is eru hvattir til að hafa samband við formann búnaðarfélagsins á sínu svæði. Formenn búnaðarfélaganna geta síðan kallað eftir námskeiði þegar næg þátttaka er fyrir hendi. Alls þarf 8-12 þátttakendur á námskeið og munum við reyna að koma námskeiðum á sem næst heimabyggð. 
Formönnum búnaðarfélaganna á starfssvæði BV er bent á að hafa samband við Sigurð Jarlsson og fá hjá honum nánari upplýsingar í síma 437-1215 eða í gegnum netfangið sj@bondi.is. 
Túnakortagerð BV 

Túnakort eða góð vitneskja um túnastærðir er grundvallaratriði og undirstaða ræktunarstarfsins. Túnakort eru nú með nýrri tækni teiknuð beint inn á miðlægan kortagrunn og birtast síðan á jörð.is sem bændur fá aðgang að hjá BÍ. 
Túnakortin eru ávallt teiknuð inn á nýjustu myndirnar sem til eru af viðkomandi jörð. Nú er t.d. komið inn mikið af nýjum myndum úr Dalasýslu sem og stórum hluta Snæfellsness og Borgarfjarðar sem teknar voru árin 2009 og 2010. 
Nánari upplýsingar um túnakortagerð og/eða jörð.is gefur Sigurður Jarlsson hjá BV í síma 
437-1215 eða með tölvupósti á netfangið sj@bondi.is.
Nýir aðilar í gæðastýringu í sauðfjárrækt - vorbókaskil

Samkvæmt 9. gr. reglugerðar um gæðastýringu skulu framleiðendur sem eru að hefja þátttöku í gæðastýrðri sauðfjárframleiðslu en hafa til þess tíma ekki verið í skýrsluhaldi senda vorupplýsingar úr sauðfjárskýrsluhaldi til Bændasamtaka Íslands eigi síðar en 20. júní.

Aðrir skýrsluhaldarar skulu skila voruppgjöri til BÍ eða BV fyrir 20. ágúst nk. Bændur eru hvattir til að skila voruppgjörinu sem fyrst meðan sauðburðurinn er enn í fersku minni og til að fá haustbókina tímanlega.
Vansköpuð lömb

Á hverju vori fæðast einhver lömb vansköpuð og í flestum tilfellum er vansköpunin háð tilviljunum. Ef hins vegar fæðast fleiri en 2-3 vansköpuð lömb undan sama hrútnum þarf að hafa varan á. Ef vansköpuð lömb hafa fæðst undan sæðingahrútum er mikilvægt að tilkynna það til BV eða BÍ ásamt lýsingu á vansköpuninni.
Sauðfjársæðingar, fangskráning 
Nánast allar sæðingar á síðasta ári hafa verið skráðar beint inn í www.fjarvis.is og eru því aðgengilegar þar undir liðnum „Sæðingayfirlit“. Bændur eiga hinsvegar að skrá fang á ærnar samkvæmt venju hvort sem er á tölvutæku formi eða í bækur. Að loknu voruppgjöri skýrsluhaldsins er hægt að bera saman skráðar sæðingar og raunverulegan árangur. 
Eingöngu þeir sem standa utan skýrsluhalds þurfa að skila upplýsingum um árangur sæðinganna til BV. 
Við fangskráningu áa í fjarvis.is kemur fram valgluggi með öllum notuðum sæðingahrútum og dagsetning sæðinga. Ef valinn er hrútur ákveðinn dag, þá birtast ærnar (í glugganum) sem voru sæddar með viðkomandi hrút þann dag. Þær ær sem hafa haldið eru síðan valdar og skráð sæðing er þar með orðin staðfest fang.

Sæðingaskýrslur og brúsar
Þeir sem enn hafa ekki skilað brúsum og glösum sem notuð voru við sæðingarnar sl. haust eru beðnir að senda hvoru tveggja sem fyrst til baka til BV. 
Verðskrá fyrir einstaka verkefni hjá BV

Mikill samdráttur hefur orðið á framlögum samkvæmt búnaðarlagasamningi til BV. Á sama tíma hafa aðföng hækkað verulega og hefur t.d. viðvarandi hækkun á rekstri bifreiða mikil áhrif á starfsemina. Til að mæta þessum hækkunum verður að gera breytingar á innheimtufyrirkomulagi. 

Frá og með 1. júní taka eftirfarandi breytingar gildi:
· Heimsóknir: 
Fyrir heimsókn heim á bæi er að lágmarki innheimt fyrir ½ klst í útselda vinnu nema um annað sé sérstaklega samið. Þær heimsóknir sem eru vegna úttekta t.d. á þróunar- og jarðabótaverkefnum, vegna framleiðnisjóðs, einnig vegna kvígu skoðana eru ekki innheimtar en þau verkefni eru unnin samkvæmt búnaðarlagasamningi. 

· Skrifstofa BV:
Innheimt verður fyrir leiðbeiningar í gegnum síma og/eða leiðbeiningar á skrifstofu sem fara umfram ½ klst. 
Innheimt verður samkvæmt gjaldskrá fyrir umbeðnar skráningar á skrifstofu.

· Nautgripasæðingar: 
Innheimta fyrir nautgripasæðingar verður óbreytt nema um sé að ræða einungis fangskoðun. Þá verður innheimt fyrir ½ klst samkvæmt tímagjaldi í stað hefðbundins heimsóknargjalds fyrir nautgripasæðingar. 

· Jarðvegssýnataka: 
Komugjald fyrir jarðvegssýnatöku er ½ klst samkvæmt gjaldskrá. 
Gjald á hvert sýni umfram 2 sýni verður innheimt kr. 250 án/vsk.

· Heysýnataka: 
Komugjald fyrir heysýnatöku er ½ klst samkvæmt gjaldskrá.
Gjald á hvert heysýni umfram 2 sýni verður innheimt kr. 250 án/vsk.

· DNA sýnataka:
Hefðbundin sýnataka kr. 5.200 án/vsk.
Forgangssýni kr. 8.500 án/vsk.
Komugjald fyrir DNA sýnatökuna er að lágmarki ½ klst innheimt samkvæmt gjaldskrá BV.

· Klaufskurður:
Innheimt er fyrir hvern unninn tíma í klaufskurði samkvæmt gjaldskrá BV.
Komugjald í klaufskurði er kr. 15.000 (felur í sér uppsetningu og frágang).
· Sinubrunavottorð:
Innheimt er að lágmarki ¾ úr klst fyrir útgáfu á sinubrunavottorði. Allur útlagður kostnaður vegna útgáfu vottorðsins er innheimtur. 

Umsóknir um leyfi til flutnings líflamba milli varnarhólfa
Þeir sem sækja um leyfi til að flytja líflömb milli varnarhólfa skulu sækja um það til Matvælastofnunar fyrir 1. júlí á sérstökum eyðublöðum sem er að finna á heimasíðu stofnunarinnar www.mast.is. Umsóknum skal svarað fyrir 1. ágúst. Æskilegt er að kynna sér reglugerð 
nr. 550/2008 um flutning líflamba milli landsvæða.
Aðalfundur Búnaðarsambands Kjalarnesþings

Aðalfundur Búnaðarsambands Kjalarnesþings var haldinn þann 27. apríl sl. Eftirfarandi ályktanir voru samþykktar á fundinum:

Aðalfundur Búnaðarsambands Kjalarnesþings haldinn 27. apríl 2011 hvetur stjórnvöld til þess að draga þegar í stað til baka umsókn að Evrópusambandinu og beina því fjármagni og kröftum sem í verkefnið mun fara til uppbyggingar atvinnu og velferðar í landinu. 
Aðalfundur Búnaðarsambands Kjalarnesþings haldinn 27. apríl 2011 hvetur Bændasamtök Íslands til að setja aukinn kraft í kynningu landbúnaðarins og um leið bæta ímynd hans.
Aðalfundur Búnaðarsambands Kjalarnesþings haldinn 27. apríl 2011 veitir stjórn umboð til að fara í könnunarviðræður við stjórn Búvest um hvort skynsamlegt sé að sameina samböndin.

Aðalfundur Búnaðarsambands Vestfjarða

Aðalfundur Búnaðarsambands Vestfjarða var haldinn þann 16. apríl sl. Fundargerð aðalfundar BSV má nálgast í heild sinni inn á heimasíðunni www.buvest.is undir fundargerðum/aðalfundur Búnaðarsambands Vestfjarða 2011. 

Eftirfarandi ályktanir voru samþykktar á fundinum:
Aðalfundur Búnaðarsambands Vestfjarða haldinn á Reykhólum 16. apríl 2011 lýsir yfir fullum stuðningi við framkomna tillögu Búnaðarþings 2011 varðandi andstöðu við inngöngu Íslands í ESB.

Aðalfundur Búnaðarsambands Vestfjarða haldinn á Reykhólum 16. apríl 2011 lýsir yfir stuðningi við ályktun Búnaðarþings 2011 um andstöðu við fyrirhugaða sameiningu ráðuneyta.  

Ályktun frá Búnaðraþingi 2011

Sameining ráðuneyta 

Markmið 
Búnaðarþing 2011 mótmælir fyrirliggjandi hugmyndum um sameiningu sjávarútvegs- og landbúnaðarráðuneytis og iðnaðarráðuneytis í eitt atvinnuvegaráðuneyti. Hins vegar eru samtök bænda tilbúin til viðræðna um tilfærslu verkefna sem leitt geta til hagræðingar og skilvirkari stjórnsýslu, enda verði þær breytingar gerðar í fullu samráði og sátt við viðkomandi atvinnugrein. 

Leiðir 
Sjávarútvegs- og landbúnaðarráðuneytið fer með málefni þeirra atvinnugreina sem eru meginstoðir atvinnulífs í dreifðum byggðum landsins. Sérstök atvinnuvegaráðuneyti tryggja nánari tengsl viðkomandi atvinnugreina við stjórnsýsluna og færa hana nær grasrótinni. 
Framgangur máls

Búnaðarþing 2011 felur stjórn BÍ að kynna ályktun Búnaðarþings fyrir forsætisráðherra, fjármálaráðherra, sjávarútvegs- og landbúnaðarráðherra, ásamt því að vinna ályktuninni brautargengi.

Aðalfundur Búnaðarsambands Vestfjarða haldinn á Reykhólum 16. apríl 2011 lýsir áhyggjum af ótryggu rafmagni á starfssvæði Búnaðarsambands Vestfjarða og vill beina því til Orkubús Vestfjarða að hraða því verki sem hafið er í lagningu 3 fasa jarðstrengs um Barðaströnd og tengingu Inndjúps inn á landsnetið.   

Aðalfundur Búnaðarsambands Vestfjarða haldinn að Reykhólum 16. apríl 2011 beinir því til Sjávarútvegs og Landbúnaðarráðherra og Sambands Íslenskra sveitarfélaga að hlutast til um að komið verði á samræmdu kerfi á landsvísu, er tekur á greiðslum og eyðingu á ref og mink og skráningu á unnum dýrum. Jafnframt verði unnið að því að samræma greiðslur vegna eyðingar á ref og mink um land allt.

Greinargerð:

Ófremdar ástand er að skapast varðandi eyðingu á ref og mink  í landinu og skapast það meðal annars af því að víða er alls ekkert unnið í þessum málum en einnig vegna þess að ríkið hefur verið að skerða fjárframlög til þessa málaflokks og er nú svo komið að hið opinbera er alveg  hætt að veita framlög til eyðingar á ref.  Það er því fyrirsjáanlegt að mikil fjölgun mun verða á ref á næstu misserum ef ekkert er að gert og mun það án efa skaða fuglalíf sem meðal annars ferðaþjónusta á landsbyggðinni hefur nú orðið verulegar tekjur af. 

Aðalfundur Búnaðarsambands Vestfjarða haldinn að Reykhólum 16. apríl 2011 samþykkir fjárhagsáætlun 2011.
Aðalfundur Búnaðarsambands Vestfjarða haldinn á Reykhólum 16. apríl 2011 mótmælir harðlega fram komnum hugmyndum um flutning hreindýra til Vestfjarða. Hreindýr virða engar girðingar og geta hugsanlega borið sjúkdóma milli varnarhólfa. Vestfjarðahólf eystra er laust við riðu- og garnaveiki, sá hreinleiki skapar sauðfjárafurðum þaðan aðgang að vissum erlendum mörkuðum og hólfið er eitt af mikilvægustu líflambasölusvæðum landsins.

Aðalfundur Búnaðarsambands Vestfjarða haldinn á Reykhólum 16. apríl 2011 skorar á Sjávarútvegs- og Landbúnaðarráðherra að framfylgja 39.gr í lögum nr. 143/2009 er varðar dýralæknaþjónustu í dreifðum byggðum.
Tilvísun:
39. gr. í lögum nr 143/2009 
Í því skyni að tryggja velferð dýra og dreifðum byggðum reglubundna dýralæknaþjónustu svo og bráðaþjónustu skal sjávarútvegs- og landbúnaðarráðherra setja reglugerð um hvernig tryggja skal starfsaðstöðu og greiðslu staðaruppbótar og/eða ferðakostnaðar dýralæknis sem tekur að sér að veita slíka þjónustu. Við ákvörðun um hvar þörf er á opinberum greiðslum fyrir dýralæknaþjónustu skal ráðherra hafa samráð við Dýralæknafélag Íslands, Bændasamtök Íslands, Samband íslenskra sveitarfélaga og Matvælastofnun. 
Úr  Greinargerð um 39. gr.: 
Til að tryggja dreifðum byggðum reglubundna dýralæknaþjónustu og bráðaþjónustu verður að stuðla að því að fyrir hendi verði nauðsynleg starfsaðstaða fyrir sjálfstætt starfandi dýralækna – m.a. á Vestfjörðum 
Aðalfundur Búnaðarsambands Vestfjarða haldinn á Reykhólum 16. apríl 2011 samþykkir samþykktir nýstofnaðra búnaðarfélaga þ.e. Búnaðarfélagsins Bjarma og Búnaðarfélagsins Varðar.
Aðalfundur Búnaðarsambands Vestfjarða haldinn á Reykhólum 16. apríl 2011 skorar á landbúnaðarnefnd alþingis að finna leið fyrir bændur sem verða fyrir áföllum af utan að komandi mengun sbr. Díoxín málið í Engidal, að þeir fái tjón sitt bætt á fullnægjandi hátt.

Aðalfundur Búnaðarsambands Vestfjarða haldinn á Reykhólum 16. apríl 2011 skorar á stjórn Búnaðarsambands Vestfjarða að beita sér fyrir því að bændum verði bætt það tjón sem þeir hafa orðið fyrir vegna mengunar frá Sorpbrennslunni Funa í Engidal.

Aðalfundur Búnaðarsambands Vestfjarða haldinn á Reykhólum 16. apríl 2011 lýsir ánægju sinni með þá samvinnu sem verið hefur á milli Búnaðarsambands Vestfjarða og Búnaðarsamtaka Vesturlands og hvetur stjórn BSV til að vinna áfram á þeim nótum, einnig hvetur fundurinn til að haldið verði uppi umræðu um mögulegar breytingar á félagskerfi bænda.

Aðalfundur Búnaðarsambands Vestfjarða haldinn á Reykhólum 16. apríl 2011 leggur til við sveitarfélög á starfssvæði sambandsins að finna hagkvæmar lausnir til förgunar hræja og sláturúrgangs sem til fellur á lögbýlum. Með því er hægt að koma í veg fyrir að bændur séu óviljandi að leggja út æti fyrir ref og vargfugl.

Aðalfundur Búnaðarsambands Vestfjarða haldinn á Reykhólum 16. apríl 2011 skorar á Hið íslenska náttúrfræðifélag að endurskoða plakatið „Íslenskir fuglar“ sem dreift hefur verið í grunnskóla landsins. Bent er sérstaklega á að þar vantar m.a. æðarfuglinn og landnámshænuna.

Dagur sauðfjárræktarinnar - 24. júní 2011

Þann 24. júní nk. mun Landbúnaðarháskóli Íslands í samstarfi við Búnaðarsamtök Vesturlands standa fyrir viðburðarríkum degi þar sem viðfangsefnið er íslenska sauðkindin og allar þær fjölbreyttu afurðir sem frá henni koma. 
Dagur sauðfjárræktarinnar er haldinn í tengslum við fjölþjóðlegt verkefni um fræðslu fyrir sauðfjárbændur sem Landbúnaðarháskóli Íslands leiðir (Sheepskills.eu). Um er að ræða tveggja ára verkefni með sauðfjárbændum í 5 Evrópulöndum. Verkefninu er ætlað  að stuðla að betri nýtingu á þeim tækifærum sem felast í sauðfjárbúskap. Lykilorðin eru framþróun og nýsköpun, s.s. í tengslum við landbúnaðartengda ferðaþjónustu og með þróun nýrra afurða eins og matvöru og handverks. Markmiðunum skal ná með aukinni fræðslu og símenntun. 
Í tengslum við verkefnið hafa verið þróuð og haldin námskeið fyrir sauðfjárbændur á félagssvæði BV sem verða haldin um allt land á næstu árum. Einnig er unnið að bók um sauðfjárrækt sem verður tilbúin í haust. Fræðsluefnið sem tekið er saman í tengslum við verkefnið er öllum opið á heimasíðunni sheepskills.eu.
Drög að dagskrá:

10:00-12:00. 

Erindi frá Tyrklandi, Ungverjalandi, Danmörku og Íslandi. Um er að ræða kynningu á sauðfjárrækt í víðum skilningi. Erindin verða á ensku.  
13:00-17:00: 

Blandað verður saman fræðslu og skemmtun, úti og inni og allt verður á íslensku.

Sem dæmi um það sem í boði verður má nefna:

· Jurtagreining og jurtalitun á ull. 

· Fræðsluerindi tengd sauðfjárrækt 

· Söguleiðsögn um Hvanneyrarstað

· Tískusýning 

· Smalahundasýning

· Ýmsar óvæntar uppákomur tengdar sauðfjárrækt

· Opin vinnustofa um handverk 

· Námskeið í landbúnaðartengdri ferðaþjónustu, heimavinnslu og heimasölu verða kynnt.

Nánari dagskrá verður auglýst síðar.
Takið daginn frá! 

Sumarlokun BV

Skrifstofa Búnaðarsamtaka Vesturlands verður lokuð dagana 11. júlí til og með 1. ágúst 2011. Sæðingarmenn munu þó vera á vaktinni og minnum við bændur á að hringja fyrir tilskilinn tíma á hverju svæði fyrir sig til að panta sæðingar.
�





Sýningargjöld skal millifæra á reikning nr. 0354-26-100, kt.: 461288-1119. 


Senda skal greiðslukvittun á netfangið bv@bondi.is eða í faxnúmerið 437-1215.


Nauðsynlegt er að fram komi á kvittuninni nafn og númer hrossa sem greitt er fyrir. Endurgreiðsla sýningargjalda kemur aðeins til greina séu forföll tilkynnt áður en dómar hefjast.








